AMANAHRAYA

EDARAN AKHBAR

TAN SRI IDRUS HARUN DILANTIK SEBAGAI PENGERUSI
AMANAH RAYA BERHAD

Kuala Lumpur, 10 Oktober 2023 - Amanah Raya Berhad (AmanahRaya) dengan sukacitanya
mengumumkan pelantikan Yang Berbahagia Tan Sri Idrus Harun sebagai Pengerusi syarikat

bermula 10 Oktober 2023.

Yang Berbahagia Tan Sri Idrus merupakan pemegang ljazah Sarjana Undang-undang dengan
Kepujian dari Universiti Malaya dan memulakan kerjaya dalam bidang perundangan sebagai
Penolong Penggubal Undang-Undang Parlimen di Jabatan Peguam Negara sebelum
mengembangkan kerjayanya sebagai Penolong Kanan Pendaftar di Mahkamah Tinggi Kuala

Lumpur.

Berbekalkan pengalaman selama lebih 42 tahun dalam bidang perundangan, Yang Berbahagia
Tan Sri Idrus telah berkhidmat sebagai Timbalan Pendakwa Raya di beberapa jabatan antaranya
Jabatan Kastam dan Eksais Diraja dan Bahagian Pendakwaan di Jabatan Perundangan Negara.
Beliau pernah menggalas tanggungjawab sebagai Penasihat Undang-undang Negeri
Terengganu, Peguam Kanan Persekutuan di Suruhanjaya Pilihan Raya (SPR) dan Suruhanjaya

Pencegahan Rasuah Malaysia (SPRM) serta Penggubal Undang-undang Parlimen.

Beliau sebelum ini telah dilantik sebagai Peguam Cara Negara pada April 2006 dan
menyandang jawatan Hakim Mahkamah Rayuan pada September 2014, seterusnya sebagai

Hakim Mahkamah Persekutuan pada November 2018.

Pada Mac 2020, beliau telah dilantik sebagai Peguam Negara dan berkhidmat sehingga
persaraan beliau pada September 2023. AmanahRaya percaya dengan pengalaman luas dan
kecemerlangan beliau dalam bidang perundangan, Yang Berbahagia Tan Sri Idrus Harun

berupaya membawa AmanahRaya ke peringkat yang lebih tinggi.

-TAMAT-

Mengenai Amanah Raya Berhad:

Amanah Raya Berhad (AmanahRaya) merupakan syarikat milik penuh kerajaan yang
dahulunya dikenali sebagai Jabatan Pemegang Amanah Raya dan Pegawai Pentadbir
Pusaka yang telah ditubuhkan sejak tahun 1921. AmanahRaya merupakan sebuah
syarikat Pemegang Amanah utama di Malaysia yang telah dikorporatkan pada tahun

1995.

AmanahRaya menyediakan perkhidmatan Perancangan Pewarisan kepada masyarakat
Malaysia berbilang bangsa merangkumi Perkhidmatan Wasiat, Pentadbiran Pusaka dan
Pengurusan Peramanahan di samping memperkukuhkan perniagaan di dalam pelbagai
portfolio seperti Peramanahan Korporat, Pengurusan Aset dan Dana Pelaburan Harta

Tanah.

Untuk keterangan lanjut mengenai perkhidmatan kami, sila layari laman sesawang

AmanahRaya di www.amanahraya.my.

Dikeluarkan oleh Amanah Raya Berhad. Untuk pertanyaan lanjut sila hubungi:

Siti Azura Shamsuddin Umairah Daud

Ketua Pengurus

Jabatan Komunikasi Kumpulan Jabatan Komunikasi Kumpulan
Tel:  03-2055 7488 Tel: 03-2055 7612

Faks: 03-2072 1434 Faks: 03-2072 1434

Emel: sitiazura@arb.com.my Emel: umairah@arb.com.my

